
    Wythnos yma

Diolch i bawb wnaeth fynychu’r cyfarfodydd rhieni’r wythnos yma, roedd yn 
hyfryd cael rhannu ein blaenoriaethau am eleni gyda chi. Mae gwybodaeth 
bellach am ein blaenoriaethau wedi eu cynnwys islaw yn y cylchlythyr. 
Cofiwch am ein noson Bingo, heno yn neuadd yr ysgol am 7yh. Edrychwn 
ymlaen yn fawr at groesawu pawb i'r ysgol a diolch i’r GRhA am eu holl 
waith yn trefnu'r digwyddiad yma.

Mae holl elw’r GRhA yn mynd tuag at gyfoethogi profiadau dysgu’r 
disgyblion. Llynedd, defnyddiwyd arian y GRhA i gyfrannu at sefydlu 
ardaloedd Continwwm Chwarae ym mhob dosbarth, ac i brynu adnoddau ar 
gyfer dysgu awyr agored. Eleni, bydd yr arian yn mynd tuag at ddatblygu 
ardaloedd chwarae ar yr iard. Yn ogystal bydd yr arian yn mynd tuag at 
ariannu datblygiad cyffrous newydd “Y Sied”, sef sied yn llawn adnoddau a 
gwrthrychau fydd yn sbarduno dysgu creadigol ar yr iard. Bydd hyn yn 
adeiladu ar ein gwaith Continwwm Chwarae, ac yn cyfoethogi profiad 
hamdden y disgyblion yn ystod amser chwarae ac amser cinio.


Parcio

Rydym wedi cael nifer o gwynion gan rieni a chymdogion lleol am y sefyllfa 
parcio tu allan i’r ysgol. Gofynnwn yn garedig i bawb i barcio yn ddiogel a 
hefyd i barchu ein cymdogion. Diolch yn fawr.

Ysgol Treganna

Cylchlythyr wythnosol

3YDD O HYDREF


Calendr


29.9.25

Y GRhA

Bingo yn 
neuadd yr 

ysgol

7.00yh


7.10.25 a 
8.10.25


Awdit Prosiect 
Tlodi Ysgol 
Treganna

Blaenoriaethau’r flwyddyn


Mae’r Cynllun Datblygu Ysgol Cyhoeddedig ar ein gwefan sy’n sôn yn fanylach am ein 
blaenoriaethau, ac mae’r Cynllun Datblygu Ysgol Cyhoeddedig hefyd yn cynnwys 
hunanwerthusiad o’r flwyddyn academaidd 24-25.


 Rydym hefyd wedi paratoi Cynllun Datblygu Ysgol i rieni. Yn y ddogfen yma rydym wedi nodi 
sut allwch chi fel rhieni i gynorthwyo eich plentyn wrth ystyried ein blaenoriaethu ysgol.


 Mae linc yn y ddogfen i wefannau ac adnoddau amrywiol fe allwch chi ddefnyddio gyda’ch 
plentyn.

Patrwm Iaith 


Wythnos nesaf, dyma batrwm iaith yr wythnos

Wyt ti’n gallu?

Ydw/ Nac ydw


Her

A wnei di…? Gwnaf


A wnewch chi…? Gwnawn


Testun trafod yr wythnos

                                            Y peth pwysicaf yn y byd yw…

Cân yr wythnos 

Shwsh- Mali Hâf


Idiom yr wythnos 

Bwrw hen wragedd a ffyn.

Awdit Tlodi Ysgol Treganna


Dydd Mawrth a dydd Mercher nesaf bydd cynrychiolwyr o ysgolion y clwstwr yn dod i gynnal 
Awdit Tlodi yn Ysgol Treganna.

 Bwriad yr awdit yw gwerthuso beth rydym yn gwneud ar hyn o bryd i ddiwallu anghenion 
pob un o’n disgyblion, yn ogystal â rhoi targedau ac awgrymiadau i ni fel ysgol sut allwn 
wella ein darpariaeth.


Grant Hanfodion


 Er bod holl ddisgyblion oed cynradd bellach yn cael yr hawl i brydau ysgol am ddim, gallai 
fod mwy o help ariannol ar gael i chi trwy’r Grant Hanfodion Ysgol. 


Diben y Grant Hanfodion Ysgol yw rhoi cymorth ariannol i deuluoedd ar incwm isel i brynu

  gwisg ysgol, dillad chwaraeon, gwisg ar gyfer gweithgareddau cyfoethogi, fel chwaraeon 
cymunedol,bagiau ysgol a deunydd ysgrifennu. 


Mae cyllid o hyd at £125 ar gael i bob plentyn cymwys (o’r Derbyn i Bl11), ac eithrio'r rhai 
ym Mlwyddyn 7 sydd â hawl i £200. 


O wneud cais a derbyn yr hawl at y Grant, byddwch hefyd yn sicrhau cyllid ychwanegol i’r 
ysgol er mwyn cefnogi dysgwyr difreintiedig.  


Darllenwch mwy am y Grant gan ddilyn y ddolen isod.


Grant Hanfodion Ysgol


https://www.cardiff.gov.uk/CYM/preswylydd/Ysgolion-a-dysgu/Cymorth-Ariannol/Grant-Hanfodion-Ysgol/Pages/default.aspx

